
MODULE OVERVIEW
	Penyedia Modul

	
	          Mohd Sani Mat Daud

	Perkara
	:
	PENGUATKUASAAN PRAKTIKAL



	Modul :
	:
	Pelan Lakar
 

	Kandungan
	:
	11 helaian

· Isi

· Lampiran


	Masa
	:
	Satu (1) jam



	Sasaran Peserta
	:
	Juruteknik

Penolong Pegawai kawalan

Pegawai Kawalan

Ketua Penolong Pengarah



	Objektif
	:
	Modul ini bertujuan untuk melatih peserta supaya dapat menyediakan  pelan lakar yang representatif semasa pemeriksaan premis



	Hasil Pembelajaran
	
	Selepas modul ini peserta akan dapat:

· menerangkan tujuan dan kepentingan pelan lakar

· Mengetahui skop penyediaan pelan lakar

· Mengenalpasti kandungan pelan lakar 

· Mengenalpasti isu-isu dalam penyediaan pelan lakar



	Nombor  Modul
	:
	


KANDUNGAN
	
	A.  PENDAHULUAN
B. DEFINASI

C. KEPENTINGAN 

D. PEMAKAIAN 
E. PEMBUAT 
F. SKOP 

G. PERALATAN

H. BILANGAN

I. KANDUNGAN
J. MENGEMUKAKAN PELAN KEPADA MAHKAMAH

K. ISU-ISU DALAM PENYEDIAAN PELAN LAKAR

L. CONTOH-CONTOH PELAN LAKAR

M. PENUTUP

	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


PENYEDIAAN PELAN LAKAR

A. PENDAHULUAN
Dalam kes Jabatan Alam Sekitar (JAS), lakaran yang dibuat dikenali sebagai pelan lakar (sketch plan)  atau rajah kasar. Sebelum atau ketika ini JAS tidak mempunyai sebarang  garispanduan atau prosedur yang ditetapkan bagi penyediaan pelan lakar oleh pegawai yang membuat pelan lakar. Tidak ada sebarang penyeragaman antara JAS Negeri dalam penyediaan pelan lakar dan ianya bergantung sepenuhnya kepada JAS Negeri masing-masing  atau khususnya pegawai yang terlibat. Walaupun ada kursus yang dijalankan sebelum ini dijalankan, namum  penekanan yang diberikan agak sepintas lalu sahaja (tiada pengkhususan). Oleh yang demikian, penyediaan pelan lakar bagi sesuatu pemeriksaan perlulah diberi perhatian yang serius oleh pihak penyelaras atau pengurusan.

Dalam perbicaraan kes-kes Jabatan Alam Sekitar didapati bahawa pelan lakar merupakan satu elemen yang penting dalam pembuktian kes pendakwaan, maka perlulah penyediaan pelan lakar yang lengkap dan menepati bagi memenuhi keperluan atau kehendak di atas. Pelan lakar juga berpotensi  menjadi punca utama mengapa kes dibuang oleh mahkamah atau  sebaliknya

B. DEFINASI
Mengikut Kamus Oxford Fajar pelan lakar ditafsirkan sebagai satu lukisan atau garisan kasar yang dibuat dengan cepat, tanpa banyak butir-butir  terperinci, memberi huraian(deskripsi) secara am dan ringkas, yang hanya memberi dan menunjukkan butir-butir asas dan biasanya dilukis dengan tangan.
Pelan lakar juga  didefinasikan  sebagai satu surihan atau lakaran tanpa skala yang dibuat oleh pegawai pemeriksa di lapangan bagi mengambarkan keadaan sesuatu kejadian atau tempat atau kedudukan bagi sesuatu kes

Dari sudut JAS, pelan lakar merupakan satu lakaran  yang dibuat oleh pegawai pemeriksa JAS di lapangan termasuk di premis, premis yang ditetapkan dan lain-lain  tempat kejadian, kes atau operasi seperti di ladang, tapak pelupusan dan laut bagi mengambarkan kedudukan sesuatu yang berkaitan dengan sesuatu pemeriksaan.  
C. KEPENTINGAN 
Mengapa pentingnya sesuatu pelan lakar terhadap sesuatu pemeriksaan. Pelan lakar menjadi satu elemen penting dalam sesuatu pemeriksaan dan di antara kepentingannya adalah seperti berikut:

· ia merupakan satu bahan  penting dan mesti ada dalam setiap kes pemeriksaan alam sekitar;
· ia merupakan satu komponen yang perlu ada dalam penyediaan  kertas siasatan dan  diklasifikasi sebagai dokumen serta ditanda sebagai D; dan 
· ia menjadi salah satu bahan bukti tambahan (supporting evidence) dan dikemukakan ke mahkamah sebagai eksibit dan ditanda sebagai P.
D. PEMAKAIAN
Mesti disediakan dalam semua setiap pemeriksaan kes termasuk kes punca-punca bergerak

E. PERALATAN
Peralatan yang digunakan adalah pen atau pen warna  (pensil tidak digalakkan atau dibenarkan sama sekali)  dan kertas samada helaian kertas A4 atau diari siasatan. 

F. PEMBUAT
Pelan lakar hendaklah dibuat di atas arahan pegawai pemeriksa samada Pegawai Kawalan atau Penolong Pegawai Kawalan kepada penolong pegawai pemeriksa. Mengikut deskripsi tugas yang dikeluarkan oleh Jabatan, pelan lakar hendaklah disediakan oleh penolong pegawai pemeriksa seperti Penolong Pegawai Kawalan atau Juruteknik mengikut kepentingan kes.
Lakaran yang telah dibuat oleh Penolong Pegawai pemeriksa hendaklah disemak oleh Pegawai pemeriksa semasa di lapangan dan ditandatangan oleh kedua-duanya.
G. BILANGAN
Bilangan lakaran bagi sesuatu pemeriksaan adalah tidak terhad kepada satu lakaran sahaja bagi setiap kes bergantung kepada kepentingan kepada pemeriksaan tersebut. Pelan lakar juga boleh dibuat dari pecahan kepada lakaran pertama (zoom in)  bagi menunjukkan maklumat atau butiran yang lebih terperinci dan lebih fokus dan lebih reprensentatif. Antara contoh lakaran adalah  seperti berikut:

· pelan lakar lokasi kilang yang menunjukkan jalan-jalan dan kawasan sekitar dan kawasan sesuatu operasi yang dijalankan;
· pelan lakar tatatur kilang yang menunjukkan  kedudukan bangunan kilang  termasuk pintu masuk dan  tempat proses, kedudukan peralatan kawalan , alat pembakaran bahanapi, sistem pengolahan effluen, tempat pembakaran dan lain-lain; dan
· Pelan lakar yang lebih terperinci atau fokus kepada sistem pengolahan effluen sahaja yang menunjukkan kedudukan setiap kolam pengolahan , aliran effluen, takat pelupusan, tempat pencontohan  dan alur air  yang menerima effluen.
H. SKOP
Antara perkara yang perlu diberi perhatian dan diambil kira semasa menyediakan pelan lakar adalah seperti  berikut:

i. Lakaran hendaklah dibuat  ke atas perkara yang ada kaitan dengan kes;
ii. Elakkan membuat  lakaran  perkara-perkara yang tidak relevan di atas pelan lakar;
iii. Lakaran dibuat semasa di lokasi siasatan dan boleh disalin semula di pejabat tetapi lakaran asal di lampirkan;
iv. Guna simbol (sign) atau huruf kepada lakaran sesuatu;
v. Kunci-kunci  pelan bagi menjelaskan butir-butir lakaran hendaklah dibuat di atas kertas yang berasingan;
vi. Warna lakaran tidak  terhad kepada satu warna sahaja. Pelbagai warna dibenarkan semasa membuat sesuatu lakaran;
vii. Rujukan kepada pelan sediada dibenarkan sebagai panduan bila libatkan kawasan yang besar dan kompleks; dan
viii. Lakaran dibuat tidak perlu mengikut skala.  
I.  KANDUNGAN
Kandungan pelan lakar boleh dibahagikan kepada dua bahagian iaitu perkara yang wajib ada dan perkara yang perlu ada berdasarkan   kes yang diperiksa. Perkara yang mesti ada dalam setiap pelan lakar ialah seperti berikut:

i. Tajuk lakaran; 
ii. Nama dan alamat premis atau kilang atau tempat;
iii. Tanda arah aliran, pergerakan dan pengambilan gambar foto;
iv. Tanda arah (utara dll);
v. Kunci-kunci pelan lakar;
vi. Nama pegawai pembuat;
vii. Tandatangan pegawai pembuat; 
viii. Tarikh lakaran;
ix. Tandatangan ringkas bila ada pembetulan semasa lakaran dibuat;
x. Nama pegawai Penyemak; dan
xi. Tanda tangan pegawai penyemak dan tarikh 

Manakala perkara-perkara yang perlu ada dalam pelan lakar mengikut kepentingan kes adalah seperti kedudukan bangunan, peralatan, aliran effluen, takat pelepasan tempat pembakaran terbuka, anggaran jarak, kawasan sekitar, kediaman berdekatan, sungai berhampiran   dan perkara lain yang berkaitan kes seperti diarahkan pegawai penyiasat. 
J. KEMUKAKAN PELAN LAKAR KEPADA MAHKAMAH
Semasa kes perbicaraan dijalankan, pelan lakar di kemukakan ke mahkamah  melalui pembuat lakaran (maker)  sebagai bahan bukti (P).Sebelum dikemukakan, pelan lakar tersebut perlulah dicamkan terlebih dahulu oleh pembuat lakaran. Jika dikemukakan melalui Pegawai Pemeriksa ia akan menjadi Dokumen Siasatan (ID) sahaja tetapi boleh digunakan untuk perbicaraan.
Pembuat pelan lakar hanya perlu menjawap soalan berkaitan dengan yang dilakar sahaja dan tidak membuat tanggapan yang lain di luar perkara yang dilukis.
K. ISU-ISU DALAM PENYEDIAAN PELAN
Pelbagai isu yang didapati dalam  penyediaan pelan lakar oleh pegawai pemeriksa JAS  terhadap sesuatu  pemeriksaan. Antara isu yang dikenalpasti  sentiasa berlaku samada secara sengaja atau tidak sengaja adalah seperti berikut:

i. Tempat lakaran di mana lakaran tidak dibuat di lapangan tetapi di pejabat serta  merujuk kepada lakaran terdahulu (tidak lihat keadaan sebenar);
ii. Bilangan pelan lakar  yang disediakan  oleh pegawai terlalu ’rigid’ kepada satu kes  satu pelan lakar . Kefahaman ini telah sebati dengan pegawai JAS di mana segala maklumat atau elemen ingin dibuat di atas satu lakaran sahaja tanpa memikirkan kepentingan sesuatu lakaran itu;
iii. Membuat lakaran dengan menggunakan pensil dengan tujuan dapat membuat perubahan pada lakaran asal pada bila-bila masa. Kesan dari tindakan ini boleh  menimbulkan keraguan terhadap sesuatu lakaran itu; 
iv. Pelan lakar tidak mempunyai kunci-kunci pelan dan kunci pelan dibuat di atas kertas yang sama. Ini boleh menimbulkan kekeliruan dan sukar difahami (berserabut);
v. Sempadan pelan lakar dibuat untuk kelihatan lebih menarik dan pengesahan dari pihak premis. Perkara ini tidak perlu dan tiada kepentingan serta boleh menimbulkan kacau ganggu ke atas pelan lakar dan keraguan;
;
vi. Mengambil jalan mudah dengan membuat lakaran dengan menekap pelan lakar yang asal; dan
vii. Pelan lakar yang dibuat  kurang kesempurnaan terutama tidak lengkap, tepat dan bercanggah, banyak mengandungi perkara yang tak relevan, tiada tajuk dan tanda tangan, lakaran berulang pada hari dan masa yang berbeza. Kesemua diatas boleh menyebabkan  kes pendakwaan dibuang.
L. CONTOH-CONTOH PELAN LAKAR
 Contoh pelan lakar adalah seperti di Lampiran 1, 2 dan 3
M.  PENUTUP
Dengan mengikuti modul ini, pegawai-pegawai JAS akan mengetahui dan  memahami akan kepentingan pelan lakar terhadap sesuatu siasatan dan tidak lagi menganggap ianya sebagai sesuatu yang mempunyai rating yang rendah dalam sesuatu siasatan

Modul ini juga dapat membantu Pegawai Pemeriksa menyediakan pelan lakar yang komprehensif, lengkap dan tepat  terhadap sesuatu siasatan kes. Dengan penghasilan pelan lakar yang menepati kehendak akan melicinkan sesuatu perbicaraan kes dan menghasilkan prima facie terhadap sesuatu kes. Ini dengan sendiri akan dapat meningkatkan professionalisma seseorang pegawai pemeriksa JAS dan pihak pendakwaan.  

 Modul ini juga dapat menjadi panduan dan menyeragamkan keperluan atau maklumat-maklumat yang perlu ada dalam setiap lakaran mengikut kes masing-masing

Dengan penyediaan pelan lakar yang lengkap akan memberi keyakinan yang tinggi kepada pegawai JAS semasa memberi keterangan semasa perbicaraan sesuatu kes.

LAMPIRAN 1

Pelan Lakar 1

LAMPIRAN 2
Pelan Lakar 2

LAMPIRAN 3
Pelan Lakar 3

Ke Bangi Lama





Ke Kajang





Ke Bandar Baru Bangi





Ke PLUS

Helaian 2





Helaian 1





Disemak :PK BS


Tarikh





u





Kunci:


A – Kilang ABC S/B


B – Kilang DEF S/B


C – Kilang GHI S/B


D -  Kilang JKL S/B


E – Kilang MNO S/B


F – Kilang PQR S/B


G – Stesen Minyak Petronas  








Dilukis : PPK AS


Tarikh





Tajuk : Pelan Lokasi  Bagi  Kilang ABC S/B, Kawasan Perindustrian Bangi, Bangi

Helaian 2





Helaian 1





Disemak :PK BS


Tarikh





u





Kunci:


F – Cooling Pond


G – Anaerobic Pond


H – Anaerobic Pond


I  - Aerobic Pond


J – Aerobic Pond


K – Polishing Pond


L  - Takat pelepasan akhir  


- Aliran effluen


-> - Arah gambar foto diambil


---- pagar kilang





Dilukis : PPK AS


Tarikh





Tajuk : Pelan tataatur Sistem Pengolahan Efflen bagi Kilang ABC S/B, Bangi

Helaian 2





Helaian 1





Disemak :PK BS


Tarikh





u





Kunci:


A – Pintu masuk


B – Pejabat kilang


C – Tempat proses


D  - Sistem pengolahan effluen


E  - Takat pelepasan akhir  


- Aliran effluen


-> - Arah gambar foto diambil


__   Pagar kilang








Dilukis : PPK AS


Tarikh





Tajuk : Pelan tataatur kilang ABC S/B, Bangi Selangor





A





B





C





D





E








PAGE  
7
__________________________________________________________________________________________

 Modul   / Disemberl 2010                                                                  Jabatan Alam Sekitar /EiMAS


